
Достығы жарасқан
      Үнді елінің Ұлттық Кадет корпусы (ҰКК) мен Қазақстанның жоғары оқу орындары арасындағы жасалған келісімшарт негізінде С. Сейфуллин атындағы Қазақ агротехникалық университетінің ректоры А. Бұлашев әскери кафедра мамандары, сондай-ақ кадеттермен бірге аталмыш оқу орнының шақыруымен Нью-Дели қаласында болып қайтты.

      Университеттің халықаралық байланыстар бөлімі хабарлағандай, іс-сапар кезінде ректор Үндістанның ҰКК-ның оқу және тәрбие жұмыстарымен танысып, екі оқу орнының ынтымақтастығын одан әрі дамыту жолдарын әріптесі генерал-лейтенант Карвалмен бірге талқылады. А. Бұлашевтың сапары Үнді елінің Республика күнімен тұспа-тұс  келді. Ректор мерекелік шеруді тамашалауға шақырылып, ел Президенті Пратибха Патил ханымның және Қорғаныс Министрі Шри Антони мырзаның қабылдауында болды. Сонымен қатар Кадет түлектерінің ел Премьер-Министрі Монмахан Синг мырзаға арналған әскери шеруіне құрметті көрермен ретінде қатысты. Мерекелік шараға Бангладеш, Бруней, Бутан, Непал, Вьетнам, Шри-Ланка, Сингапур, Ресей, Түрікменстан және Қазақстан елдерінен келген жоғары әскері оқу орындарының 90 офицері мен кадеттері де қатысты. Университеттен барған әскері кафедра  өкілдері тағылымдамадан өту бағдарламасы шеңберінде дәрістерге қатысып, ұлттық мұражайларды аралады, Үндістан ҰКК түлектерінің маршына қатысты.
    Үндістанның Республика күні қарсаныңда бағдарлама бойынша Қазақстандық  делегация  ағылшын тілінде  Қазақстан жөнінде ақпарат беріп, қазақтың ұлттық киімдерін таныстырды. Музыкалық шашу ретінде « Қара жорға» биін тарту етіп, шет елдік әріптестерді бір таңқалдырды. Наурыз айында ҰКК-ның офицерлері мен кадеттері С. Сейфуллин атындағы Қазақ агротехникалық университетіне келіп, әскері кафедраның тыныс-тіршілігімен танысатын болады.
